
گلاسگو ایجوکیشنل سائیکالوجی سروسز والدین کی معلوماتی ویڈیو کےلیے نقل

ایجوکیشنل سائیکالوجسٹ (تعلیمی ماہرِ نفسیات) اسکولوں کی مدد کرتے ہیں تاکہ وہ سمجھ سکیں کہ بچے اور نوجوان کس طرح سیکھتے اور نشوونما پاتے ہیں۔ 
ان کی دلچسپی اس بات میں ہوتی ہے کہ کون سی چیزیں نوجوانوں کےلیے اسکول میں بہتر کام کر رہی ہیں، اور جب حالات ویسے نہیں ہوتے جیسے سب چاہتے ہیں تو اس کے حل کیسے تلاش کیے جا سکتے ہیں۔

ایجوکیشنل سائیکالوجسٹ دوسروں کو ان موضوعات پر بہتر سمجھ دینے میں مددگار ہو سکتے ہیں:
· سیکھنا اور پڑھانا
· رویے اور جذبات
· دوستی اور تعلقات
· ذہنی صحت اور فلاح و بہبود

اگر آپ کے بچے کو ایجوکیشنل سائیکالوجی سروس کی طرف بھیجا گیا ہے (عام طور پر SIIM یا JST کے ذریعے)، تو ہم آپ اور اُن دیگر افراد کے ساتھ ایک میٹنگ رکھیں گے جو آپ کے بچے کو اچھی طرح جانتے ہیں۔ یہ مشاورتی میٹنگ ہمیں موجودہ صورتحال کو بہتر طور پر سمجھنے اور آپ کے خیالات اور احساسات سننے میں مدد دے گی۔ میٹنگ میں ہم آپ کے بچے کی طاقتوں اور ضروریات کے بارے میں سوچیں گے، اور یہ بھی کہ کون سی مددگار حکمتِ عملیاں اور اگلے اقدامات ہو سکتے ہیں۔ ہم میٹنگ میں فیصلہ کریں گے کہ آگے کیا کیا جائے گا۔ یہ ممکن ہے کہ صرف یہی میٹنگ کافی ہو اور اس میں جو نئے خیالات سامنے آئیں، وہی آپ کے بچے کی مدد کےلیے کافی ہوں۔ یا یہ بھی ہو سکتا ہے کہ مزید جانچ کی ضرورت ہو، جس کےلیے ہم کلاس روم (یا پلے روم) میں آپ کے بچے سے ملیں یا ان سے انفرادی طور پر بات کریں۔ اگر ہم انفرادی طور پر ملاقات کریں تو ہم ان سے پوچھیں گے کہ ان کےلیے کیا چیز اہم ہے اور اسکول کے بارے میں ان کی رائے کیا ہے۔ ہم تصویری اشاروں یا سرگرمیوں کا استعمال کر سکتے ہیں، یہ آپ کے بچے کی عمر اور ان کی انفرادی ضروریات پر منحصر ہو گا۔ ہم یہ یقینی بنائیں گے کہ آپ کا بچہ آرام دہ محسوس کرے اور اسے کوئی ایسی چیز کرنے پر مجبور نہ کیا جائے جو وہ نہ کرنا چاہے۔ اگر آپ کا بچہ 12 سال سے بڑا ہے (اور اپنی رضامندی دے سکتا ہے) تو ہم ان سے بھی رضامندی لیں گے۔ 
اسکول آپ سے ایک رضامندی فارم پر دستخط کروائے گا اس سے پہلے کہ ہم پہلی میٹنگ کریں۔ اگر آپ کے ذہن میں کوئی سوال ہو تو آپ اپنے بچے کے اسکول سے بات کر سکتے ہیں یا ہماری ویب سائٹ پر مزید معلومات حاصل کر سکتے ہیں: https://blogs.glowscotland.org.uk/glowblogs/glasgowpsychologicalservice/ 

